
Muxtar respublikada bütün 
şəhərlər artıq magistral yollarla 
bir-birinə bağlanıb. Qazlaşdırma və 
elektrik enerjisi təchizatı səviyyəsi 
artıq 100 faizə çatıb. Bunu ona görə 
vurğulayırıq ki, vaxtilə Naxçıvanda 
işıq yox idi, enerji təchizatı yetərli 
deyildi. Azərbaycandan gələn xətlər 
Ermənistan tərəfindən kəsilmişdi. 
hazırda isə Naxçıvan özünü elektrik 
enerjisi ilə tam təmin edir və 
bərpaolunan qaynaqdan istifadə edir. 
Bu, çox önəmli məsələdir.

İctimai xidmətlər sahəsində çox 
önəmli bir təsisat olan “ASAN xidmət” 
Mərkəzinin Naxçıvanda tikintisi 
davam edir. Orada böyük turizm 
potensialı mövcuddur. Naxçıvan 
Hava Limanında yeni uçuş - enmə 
zolağının açılışı turistlərin Naxçıvana 
gəlməsini stimullaşdıracaq. Yəqin 
ki, pandemiyadan sonra Naxçıvana 
gəlmək istəyən xarici qonaqların sayı 
daha da artacaq. 

Hərbi aerodromun və hərbi 
hospitalın açılışı muxtar respublikanın 
təhlükəsizliyinin təmin olunması işinin 
təşkilində xüsusi hadisədir. Son illər 
ərzində Naxçıvanda bütün hərbi 
hissələr yenidən qurulub, eləcə də 
əvvəllər mövcud olmayan bir çox yeni 
hissələr yaradılıb.

Naxçıvandakı Ümumqoşun 
Əlahiddə Ordunun yüksək döyüş 
hazırlığı xüsusi hadisədir. Heç 
kəsə sirr deyil ki əlahiddə ordu 
“mehriban qonşu” Ermənistanın 
“ikinci cəbhə” açmaq həvəsini 
boğmağa məcbur edib. Qardaş 
Türkiyə ordusunun timsalında 
tam şəkildə NATO standarlarına 
keçmiş bu xüsusi statuslu hərbi 
vahidin döyüş qabiliyyəti günün 
tələblərinə layiqli cavab verir. 
Azərbaycan Vətən müharibəsində 
Naxçıvandakı Əlahiddə Ümumqoşun 
Ordunun xüsusi təyinatlıları və digər 
birləşmələrin hərbçiləri özünəxas 

qəhrəmanlıqlar göstərib. Ayrıca, 
2018 - ci ilin elə bu vaxtlarında tarixi 
Günnüt əməliyyatı Ümumqoşun 
Əlahiddə Ordunun nəyə qadir 
olduğunu parlaq şəkildə göstərib. Ən 
az itki ilə mümkün olan ən yüksək 
nəticə qazanılıb!

Azərbaycan Ordusunun 
Naxçıvandakı xüsusi hərbi vahidi 
ən müasir silah və texnika ilə təchiz 
edilib. Naxçıvanda olan hərbi 
texnika hətta bəzi qabaqcıl ölkələrin 
ordusunın malik olduğu texnikadan 
üstündür. Bəli, respublikamızın digər 
bölgələri ilə hələlik birbaşa bağı 
olmayan Naxçıvana ən çağdaş, ən 
son texnologiyaya əsaslanmış texnika 
gətirilib və gətirilir.

Prezidentin Naxçıvanda AzTV-
yə verdiyi müsahibə, artıq mövcud 
olmayan ərazi vahidi – “Dağlıq 
Qarabağ” haqqında həqiqəti, 
Azərbaycan dövlətinin siyasi 
iradəsini, iqtisadi imkanlarımızı, hərbi 
potenisalımızı – bir sözlə, “dəmir 
yumruğ”u da sözbəsöz ifadə etdi. 
Yəni:

– Dağlıq Qarabağ münaqişəsi həll 
olunub. Azərbaycan bu münaqişəni 
təkbaşına həll edib, həm döyüş 
meydanında və ondan sonra masa 
arxasında;

– revanşist fikirlər Ermənistanı 
daha acınacaqlı vəziyyətə sala bilər. 
Əgər onlar hansısa praktiki əməllərə 
keçsələr, dərhal məhv ediləcəklər;

– Zəngəzur dəhlizinin açılışı 
məsələsi strateji əhəmiyyət daşıyır. 
Zəngilanı Naxçıvanla ayıran cəmi 40 
kilometrlik Zəngəzur dəhlizidir və bu 
dəhliz mütləq açılacaqdır; 

– Azərbaycan münaqişənin 
müqqədaratını müstəqil şəkildə həll 
etmək iqtidarındadır. Ölkəmizin milli 
maraqları toxunulmazdır. Kanadanın 
Xarici İşlər Nazirliyi Azərbaycanın 
daxili işləri ilə bağlı ədalətsiz bəyanat 
verir. Bu cür hallar yolverilməzdir. 
Biz Fransa Xarici İşlər Nazirliyinin 
bəyanatını da rədd edirik;

– bu gün bütün istiqamətlər 
üzrə əldə olunan uğurların təməli 
ulu öndər Heydər Əliyev tərəfindən 
qoyulmuşdur.

Üçtərəfli bəyanatın bir tərəfi 
Rusiyadır. Rusiya Zəngəzur 
dəhlizi ilə bağlı işlərin ləngiməsi, 
“mina xəritələri”nin verilməməsi, 
Xankəndidəki erməni hərbi 
qruplaşmalarının tam və sürətli 
çıxarılmaması, Ermənistanda 
revanşistlərin qəbuledilməz çağırışları 
və s. mövzusunda daha təsirli işlər 
görmək imkanına malikdir. Və biz, 
sülhməramlıları bizim torpaqlarda 
olan, məlum iki bəyanatın bir tərəfi 
olan ölkədən bu təsirli addımları 
atmasını gözləmək haqqına sahibik.

Dövlətimiz var olsun!
Qənirə PAŞAYEVA,  

Milli Məclisin Mədəniyyət 
komitəsinin sədri

PREZIDENTIN 
Naxçıvan ismarıcları

Azərbaycan Prezidenti İlham Əliyev dövlət başçısı olduğu 
illər ərzində Naxçıvana 15 dəfə səfər edib və bu səfərlər 
dövlət başçısının sadəcə yerli durumla yaxından 

tanışlığı məqsədi daşıyan bir protokol səfəri olmayıb, hər biri 
taleyüklü problemlərin həllinə xidmət xarakteri daşıyıb. Bu 
səfərdə də regionda maraqlı qüvvələrə xüsusi ismarıclar verildi. 
Naxçıvanda durum necədir? – Naxçıvan sürətlə inkişaf edir. 
Bölgədə infrastruktur layihələri şaxələnir. Son 20 il ərzində 
ÜDM 10 dəfədən çox artıb. 2000 - ci illərin ikinci yarısından 
etibarən muxtar respublikanın büdcəsi Ermənistanın büdcəsi 
ilə müqayisə həddindədir. Naxçıvanda kənd təsərrüfatı ilə bağlı 
görülmüş işlər də öz nəticəsini verməkdədir. Muxtar respublika 
özünü bir neçə əsas ərzaq məhsulu ilə təmin edir. Naxçıvan 
ölkəmizin ən inkişaf etmiş bölgələrindən biridir.

Azərbaycan ilə İtaliya arasında 
münasibətlər yüksək səviyyədədir

Milli Məclisin Sədri Sahibə Qafarova İtaliyaya rəsmi 
səfəri çərçivəsində mayın 18-də İtaliya Respublikasının 
Xarici İşlər və Beynəlxalq Əməkdaşlıq Nazirliyinin dövlət 
katibi, Azərbaycan Respublikası və İtaliya Respublikası 
arasında İqtisadi Əməkdaşlıq üzrə birgə Hökumətlərarası 
Komissiyanın həmsədri Manlio Di Stefano ilə görüşüb. 

AZƏRTAC xəbər verir ki, 
Manlio Di Stefano Azərbaycan 
nümayəndə heyətini salamla-
yaraq, İtaliyaya rəsmi səfərin 
uğurlu olacağına ümidvar 
olduğunu bildirib. Azərbaycana 
sonuncu səfərini məmnunluqla 
xatırlayan Di Stefano 
ölkəmizdən xoş təəssüratlarla 
ayrıldığını vurğulayıb.

Milli Məclisin Sədri Sahibə 
Qafarova səmimi görüşə 
görə təşəkkür edərək, rəsmi 
səfərin İtaliya Senatının Sədri 
Maria Elisabetta Alberti Ka-
sellatinin dəvəti əsasında baş 

tutduğunu bildirib.
S.Qafarova çıxışında 

Azərbaycan ilə İtaliya ara-
sında münasibətlərin yüksək 
səviyyədə olduğunu diqqətə 
çatdırıb. Sədr qeyd edib 
ki, İtaliya Prezidenti Sercio 
Mattarellanın 2018-ci ildə 
Azərbaycana, Azərbaycan 
Prezidenti İlham Əliyevin 
2020-ci ildə İtaliyaya rəsmi 
səfərləri əlaqələrin inkişafına 
böyük töhfə verib. 

Mədəni əlaqələrin inki-
şafına toxunan S.Qafarova 
Azərbaycanın Birinci vitse-

prezidenti, Heydər Əliyev 
Fondunun prezidenti, 
UNESCO-nun və ICESCO-
nun xoşməramlı səfiri 
Mehriban xanım Əliyevanın 
təşəbbüsü ilə İtaliyada 
həyata keçirilən layihələri 
vurğulayıb. Qeyd olunub ki, 
bu cür layihələr ölkələrimiz 
və xalqlarımız arasında 
münasibətlərin daha da 
dərinləşməsinə xidmət edir. 

Daha sonra Milli Məclisin 
Sədri 44 günlük Vətən 
müharibəsi və artıq başa çat-
mış münaqişə barədə məlumat 
verib. Bildirilib ki, hazırda 
Azərbaycan işğaldan azad 
olunmuş ərazilərdə böyük 
quruculuq işlərinə başlayıb. 

Ermənistanın münaqişə 
başa çatdıqdan sonra da 
tutduğu qeyri-konstruktiv 
mövqeyə toxunan S.Qafarova 
bildirib ki, Ermənistan mina-
lanmış ərazilərin xəritəsini 
təqdim etmir və bu yolla 
ərazilərdə bərpa işlərini və 
məcburi köçkünlərin doğma 
torpaqlarına qayıda bilməsi 
prosesini ləngidir. Eyni za-
manda, Ermənistan həqiqəti 
əks etdirməyən məlumatlar 
yayaraq, münaqişə başa 
çatdıqdan sonra saxlanılan 
terrorçuları “hərbi əsir“ kimi 
qələmə verməyə çalışır.

Milli Məclisin Sədri vur-
ğulayıb ki, Azərbaycan sülh 
tərəfdarıdır, regionda bütün 
insanların sülh içində yaşama-
sını istəyir. 

Görüşdə qarşılıqlı ma-
raq doğuran digər məsələlər 
ətrafında fikir mübadiləsi 
aparılıb.

Manlio Di Stefano: Biz hazırda Azərbaycan ilə İtaliya 
arasında əlaqələrin ən yüksək səviyyəsinə şahidlik edirik

Biz hazırda Azərbaycan ilə İtaliya 
arasında əlaqələrin ən yüksək 

səviyyəsinə şahidlik edirik. 

AZƏRTAC xəbər verir ki, bu fikirləri İtaliya Res-
publikasının Xarici İşlər və Beynəlxalq Əməkdaşlıq 
Nazirliyinin dövlət katibi, Azərbaycan Respublikası 
və İtaliya Respublikası arasında İqtisadi Əməkdaşlıq 
üzrə birgə Hökumətlərarası Komissiyanın həmsədri 
Manlio Di Stefano mayın 18-də Milli Məclisin Sədri 
Sahibə Qafarova ilə görüşündən sonra bildirib. 

O qeyd edib ki, görüşdə bütün istiqamətlərdə, 
xüsusilə də ticarət sahəsində əməkdaşlığın 
perspektivləri müzakirə olunub, xüsusilə 
Azərbaycanın işğaldan azad edilmiş ərazilərində 
həyata keçirilən quruculuq işləri haqqında ətraflı fikir 
mübadiləsi aparılıb. 

Sahibə Qafarova ilə görüşdə parlamentlərarası 
əlaqələrin inkişafı üçün atıla biləcək addımlar 
ətrafında söhbət aparıldığını vurğulayan Manlio Di 
Stefano bildirib: “İnanıram ki, parlamentlərarası 
münasibətlərin ikitərəfli əlaqələrin inkişafına töhfə 
verəcək”.

Qarabağda Füzuli rayonunun 
ərazisi bu gün böyük tikinti meydanını 
xatırladır. Buradan Şuşa şəhərinə çəkilən 
Zəfər yolu Köndələnçay və Quruçay 
hövzələrindən keçir. Qədim abidələrlə 
zəngin olan bu iki çayın arasını 
mübaliğəsiz olaraq “Kiçik Mesopotamiya” 
adlandırmaq olar. Təsərrüfat həyatı üçün 
əlverişli və münbit bir məkan olan bu 
çayların arasında Qədim Daş dövründən 
(Azıx və Tağlar mağaraları) Son Orta 
əsrlərə qədərki tarixi mərhələləri əhatə 
edən tarixi-arxeoloji abidələr mövcuddur. 
Buradakı zəngin təbii və mədəni landşaftı 
mühafizə edib qorumaq üçün ərazinin 
təcili şəkildə tarixi qoruq elan edilməsinə 
ehtiyac duyulur.

Azərbaycan Avtomobil Yolları Dövlət 
Agentliyindən daxil olmuş məlumata görə 
inşa edilən Zəfər yolunun marşrutunda, 
Füzuli rayonu ərazisində kurqanların 
olduğu bildirilirdi. Bu məlumatı yoxlamaq 
üçün 6 may 2021-ci il tarixində Füzuli 
rayonuna bir günlük səfərdə olduq. 
Tikinti mütəxəssisləri ilə birgə abidələrə 
zərər vurmamaq məqsədilə inşaat 
işlərinin dayandırıldığı sahəyə baxış 
keçirdik. Müəyyən edildi ki, Şəkərcik 
kəndi yaxınlığında, inşa edilən Zəfər 
yolunun 35,4 km-də, qeyd olunan kəndin 
qəbiristanlığının ətrafında hündürlüyü 10 
metrə yaxın olan iki təpə yerləşir. Onların 
birinin diametri 35 metr, digərinin diametri 
isə 40 metrdir. 

Çox böyük ehtimalla bu təpələr 
iriölçülü kurqan tipli qəbir abidələridir. 
İşğal dövründə bu təpələrin hər 
birinin qərb ətəyində bir səngər 
qazılmışdır. Kurqanlar Şəkərcik 
kəndinin qəbiristanlığı ilə Köndələnçay 
üzərində tikilmiş su bəndinin arasındakı 
ərazidədir. Eyni zamanda, bu sahədə 
Xocalı-Gədəbəy mədəniyyətinə aid Son 
Tunc-İlk Dəmir dövrünün yaşayış yerinin 
əlamətləri olan obsidiandan (vulkanik 
şüşə) hazırlanmış alətlər və saxsı qab 

fraqmentləri toplanıldı. Xatırladaq ki, hələ 
ötən əsrin 60-70-ci illərində arxeoloq 
Q.İsmayılzadə tərəfindən bu ərazidə 
– Köndələnçayın sağ sahilində bəhs 
olunan dövrə aid Şəkərciktəpə yaşayış 
yeri qeydə alınmış və oradan yerüstü 
maddi-mədəniyyət nümunələri aşkar 
edilmişdir.

Onu da qeyd edək ki, baxış keçirilən 
sahənin sıx və hündür otlarla örtülü 
olması, eyni zamanda güclü yağışdan 
sonra ətraf yerlərin palçıqlı olması 
ərazidə geniş müşahidələr aparmağa 
imkan verməmişdir. İstənilən halda bu 
sahə kurqanlarla birlikdə tarixi-arxeoloji 
əhəmiyyətə malikdir. Gələcəkdə arxeoloji 
qazıntılar göstərilən abidələrin təyinatı 
barədə daha dəqiq fikir yürütməyə imkan 
verəcəkdir.

Qısa müddətli tədqiqat zamanı Füzuli 
şəhərinin şimal-şərqində, Zəfər yolu ilə 
Köndələnçay arasında, təxminən 650 
x 350 metr sahəni əhatə edən məşhur 
Qarabulaq kurqan çölünə də nəzər 
yetirilmişdir. Burada iriölçülü 20-dən artıq 
kurqan vardır. Hələ XIX əsrin sonlarında 
Moskva Arxeoloji Cəmiyyətinin üzvü 
A.A.İvanovski bu kurqanlardan beşini 
qazmışdır. Əlbəttə, onun bu fəaliyyəti 
arxeoloji qazıntı qaydalarına zidd olaraq 
kurqanların yalnız mərkəzi hissəsinin 
qazılması ilə həyata keçirilmişdir.

Bundan əlavə, inşa edilən 
Əhmədbəyli--Füzuli--Şuşa yolunun 26-cı 
km-də, Füzuli şəhərinin xarabalıqlarına 
aparan köhnə Qaraxanbəyli--Füzuli 
yolunun sol kənarında, Ələsgərli 
kəndindən 1,5 km şərqdə Yedditəpələr 
adlandırılan sahədə 20-dən artıq kurqan 
diqqəti cəlb edir. Onların bəzilərinin 
üzərində işğal dövründə düşmən 
tərəfindən səngər qazılmış və bu 
abidələrə zərər yetirilmişdir. Burada 
kurqanların əksəriyyəti şimal-cənub 
istiqamətində bir xətt üzrə düzülmüş, bir 
neçəsi isə bu düzümün sağ və solunda 

yerləşmişdir. Yedditəpə ərazisi hələ 
minalardan təmizlənmədiyindən burada 
ətraflı müşahidə aparmaq mümkün 
olmamışdır. Bununla belə, yol çəkilişi 
ilə bağlı nəzərdə tutulan plana görə, 
xətlərdən birinin buradan keçəcəyini 
nəzərə alaraq, mina təmizləmə işlərindən 
sonra ərazidə arxeoloji araşdırmaların 
aparılması zəruridir.

Quruçayın və Köndələnçayın 
Füzuli rayonu ərazisindəki sahilləri 
Tunc dövrünün (e.ə. III-II minilliklər) 
yaşayış yerləri və qəbir abidələri 
ilə zəngindir. Buradakı kurqanlar 
Qarabağın, o cümlədən bütövlükdə 
Azərbaycanın Tunc dövrü dəfn 
adətlərinin, antropologiyasının, maddi 
mədəniyyətinin tədqiq edilməsi üçün 
mühüm əhəmiyyət kəsb edir.

Beləliklə, yalnız bir gün ərzində 
Köndələnçay vadisindən Zəfər yolunun 
inşaat işlərinin təsir zolağında 40-
dan artıq arxeoloji abidənin olması 
müəyyən edilmiş və bir neçə yeni 
abidə aşkar olunmuşdur. Bütün bunları 
nəzərə alaraq qeyd edilən sahələrdə 
və ümumiyyətlə, işğaldan azad edilmiş 
ərazilərdə həyata keçirilən tikinti 
işləri zamanı arxeoloji tədqiqatların 
da aparılmasını zəruri hesab edirik. 
Qarabağda həyati əhəmiyyət kəsb edən 
bərpa-tikinti-quruculuq işləri ilə yanaşı 
arxeoloji tədqiqatların təşkil edilməsi 
abidələrimizin xilasına, tarixi-mədəni 
irsimizin tədqiq edilməsinə xidmət etmiş 
olardı.

Nəcəf MÜSEYİBLİ,  
AMEA Arxeologiya və Etnoqrafiya 

İnstitutunun elmi işlər üzrə direktor 
müavini, professor 

Təvəkkül ƏLİYEV, 
İnstitutun çöl tədqiqatları 

sektorunun müdiri, dosent 

Müzəffər Ali Baş Komandan İlham 
Əliyevin rəhbərliyi ilə qəhrəman Azərbaycan 
Ordusu tərəfindən işğalçılardan azad edilmiş 
ərazilərdə intensiv tikinti-quruculuq işləri 
həyata keçirilir. Ölkə rəhbərliyinin birbaşa 
nəzarəti altında, hazırda respublikamızın 
qarşısında duran ən mühüm vəzifələrdən biri 
olan Qarabağda irimiqyaslı bərpa işləri təxirə 
salınmadan icra edilir.

Zəfər yolu üzərindəki arxeoloji 
abidələrimiz tədqiq olunur

– Qarabağı 30 ilə yaxın işğal altında 
saxlayan, işğalçılıq və terrorçuluğu 
dövlət siyasəti olaraq sabitləşdirmiş 
rəsmi İrəvanın “ikinci cəbhə” açmaq 
həvəsini məhz bu Əlahiddə Ordu, 
dövlətimizin iradəsi, qüdrəti boğub 
qursağında qoydu. Xüsusi statuslu hərbi 
vahid olan ordu, əlbəttə, NATO - nun 
çox mühüm üzvü olan qardaş Türkiyənin 
timsalında tam olaraq, həmin beynəlxalq 

təşkilatın standartlarına keçib.
Naxçıvanın müdafiə potensialı 

Ümumqoşun Əlahiddə Ordu ən çağ-
daş silahlarla, hərbi texnika ilə təchiz 
edilib. Naxçıvandakı hərbi vahidimiz, 
muxtar respublikaya diş qıcamaq 
istəyən Ermənistanın ordusunda rast 
gəlinməyən hərbi texnikalarla çoxdan 
komplektləşdirilib.

Əkbər Qoşalı müzəffər ordunun 
Ali Baş Komandanının Naxçıvanda 
verdiyi ismarıclardan söz açarkən, 
“Azərbaycan ərazisində Dağlıq Qara-
bağ adlı ərazi vahidi yoxdur” – isma-
rıcının “dəmir yumruğ”un yaratmış 
olduğu yeni gerçəkliyin parlaq ifadəsi 
kimi dəyərləndirdi. 

– Bu, ismarıc qalib Azərbaycanın 
qırmızı cizgisinin özünəxas ifadəsidir. 
“Ermənistanda həm iqtidar, həm də 
müxalifət, demək olar ki, siyasətlə 
məşğul olan bütün ünsürlər Şuşanın 
qaytarılması ilə bağlı, Hadrutun qayta-
rılması ilə bağlı fikirlər səsləndirirlər. Biz 
hələ ki, təmkin göstəririk. Amma odla 
oynamasınlar. Onlar bizim yumruğumu-
zu görüblər. Bu yumruq yerindədir. Heç 
kim bizim qabağımızda dura bilməz. 
Əgər biz zərrə qədər təhlükə görsək, 
– zərrə qədər, – onları dərhal məhv 
edəcəyik. Elə yerindəcə məhv edəcəyik. 
Onlar da bunu bilirlər. Gücümüz də var, 
iradəmiz də var, cəsarətimiz də var. 
Yumruq da yerindədir”. – Müzəffər Ali 
Baş Komandanın bu açıq, birmənalı, 
əsaslı xəbərdarlığı Ermənistanın yaxın - 
uzaq havadarlarını da düşünməyə dəvət 
edir. Prezident rəsmi Ottava və rəsmi 
Parisə öz əsassız mövqelərindən əl 
çəkmələri üçün nə lazımdırsa, dedi.

 Bütün cavab və çağırışlardan sonra 
Zəngəzur dəhlizi ilə bağlı deyilən sözlər 
də təsbit xarakteri ilə seçilir. Zəngəzur 
dəhlizi, bir başqa deyilişlə, “Turan Yolu” 
Zəngilanla Naxçıvanı ayıran 40 kilo-
metrlik bir ərazidir. Prezident Zəngəzur 
haqqında yalnız dəhliz dəyərində da-

nışmır, tarixi Azərbaycan torpağı olaraq 
danışır. Zəngəzur artıq siyasi leksionu-
muzda sabitləşib və bu sabitlik xarici 
tərəfdaşları, beynəlxalq aləmi də bizim 
həqiqətlərə dəvət edir. Bəli, Zəngəzur 
yalnız dəhliz darlığında deyil, tarix və 
gələcək böyüklüyündədir.

Həmsöhbətim Prezidentin Naxçı-
van səfərindən sonra Bakıda Rusiya 
Federasiyasının xarici işlər naziri 
Sergey Lavrovu qəbul etməsinə də 
münasibət bildirdi:

– Rusiya məlum üçtərəfli bəyanatın 
bir tərəfidir. Rusiya sülhməramlı 
məsuliyyət daşıyır. Ermənistan isə 
əvəzçıxmadan danışır, Şuşa və Hadrutu 
öz ağıllarınca “seçki məlziməsi” hesab 

edir, Zəngəzur dəhlizi ilə bağlı işlərin 
sürətlənməsi üçün əməli addımlar atmır 
və s. Ermənistanın bu dələduzluğu, ar-
xayınlığı hansı sülhmərama əsaslanır? 
Əslində, Ermənistanın arxayınlığı boş, 
yersiz, mənasız arxayınlıqdır. Və bunu 
özləri çox keçmədən anlayacaqlar.

 Üçtərəfli bəyənatların digər tərəfi – 
Azərbaycan isə qalib ədası deyil, qalib 
ləyaqəti göstərir. Üçtərəfli bəyanatın 
digər tərəfləri də öz üzərlərinə düşən 
hüquqi, mənəvi, siyasi, iqtisadi – 
hər növ öhdəlikləri ləyaqətlə yerinə 
yetirməlidirlər.

Zərifə BƏŞİRQIZI,  
“Xalq qəzeti” 

Hər şəhərin öz sözü 
var, hər sözün öz şəhəri

 “Azərbaycan Prezidenti İlham Əliyev mayın 10 - da Naxçıva-
na səfər etdi, səfərin yekunları ilə bağlı AzTV-yə müsahibə verdi. 
Bu səfərin dosta və düşmənə ismarıcları ilə xüsusi önəm daşıyan 
bir yönü də Naxçıvandakı hərbi potensialımız, 44 günlük Vətən 
müharibəsi, İrəvandakı “əvəzçıxma” çağırışları və Zəngəzur dəhlizi 
ilə bağlıdır”. Bu fikirləri Milli Məclisin Mədəniyyət komitəsinin eks-
perti Əkbər Qoşalı dövlət başçısının muxtar respublikaya səfərinə 
münasibət bildirərkən dedi. Naxçıvandakı Ümumqoşun Əlahiddə Or-
dunun yüksək döyüş hazırlığının danılmaz fakt olduğunu qeyd edən 
Ə.Qoşalı ordunun fəaliyyətini belə dəyərləndirdi:

